
ALDEZ AURREKO KONTSULTA, ZERBITZU KRIPTOAKTIBOEN HORNITZAILE JAKIN BATZUEN ARRETA EGOKIARI ETA INFORMAZIO BETEBEHARREI BURUZKO ARAUAK GARATZEN DITUEN ETA URTARRILAREN 25EKO 3/2011 FORU DEKRETUA, ABENDUAREN 23KO 111/2008 FORU DEKRETUA, AZAROAREN 3KO 35/2020 FORU DEKRETUA, UZTAILAREN 8KO 71/2008 FORU DEKRETUA, ABENDUAREN 28KO 80/2005 FORU DEKRETUA ETA OTSAILAREN 21EKO 6/2017 FORU DEKRETUA ALDATZEN DITUEN FORU DEKRETU PROIEKTUARI BURUZKOA. 


Bat etorriz xedapen orokorrak egiteko prozedura onesten duen otsailaren 28ko 6/2023 Foru Dekretuaren 9. artikuluan xedatutakoarekin, eta xedapen arauemaileak prestatzeko prozeduran herritarren parte hartzea hobetu nahian, goiburuan aipatutako proiektua prestatu aurretik kontsulta publikoa egin behar da; kontsulta horretan, iritzia azaltzeko eskatuko zaie etorkizuneko arauaren eragina jaso lezaketen herritarrei eta ordezkagarritasun handieneko erakundeei, honako gai hauen gainean:

a) ekimen horren bidez konpondu nahi diren arazoak
b) onetsi nahi den arauaren beharra eta egokitasuna
c) arauaren helburuak
d) egon daitezkeen bestelako aukerak (arautzaileak eta arautzaileak ez direnak)
e) xedapenak nori eragingo dion

Hori betetzeko, kontsulta bat planteatzen da, informazio betebeharrei buruzko arau esparrua ezarri behar duen etorkizuneko xedapenaren eragina jaso lezaketen herritarrei eta ordezkagarritasuna duten erakundeei haien iritzia azal dezaten eskatzeko.

Herritarrek, erakundeek eta elkarteek, egoki baderitzote, galdera sorta honetan planteatutako alderdiei buruz duten iritzia adierazi ahal izango dute apirilaren 15era arte, aurrezkontsultak@araba.eus posta elektronikoaren bidez.

	AURREKARIAK
	Foru dekretu hau, funtsean, 2026. urterako zerga neurriei buruzko abenduaren 19ko 21/2025 Foru Arauak honako foru arau hauetan egindako arau aldaketen erregelamendu bidezko garapena da: Arabako Lurralde Historikoko Zergei buruzko otsailaren 28ko 6/2005 Foru Arau Orokorrean eta Pertsona Fisikoen Errentaren gaineko Zergari buruzko azaroaren 27ko 33/2013 Foru Arauan.
Aldaketa horien artean, nabarmentzekoak dira, batez ere, Kontseiluaren 2023ko urriaren 17ko 2023/2226 (EB) Zuzentarauaren transposiziotik sortutakoak. Zuzentarau horrek 2011/16/EB Zuzentaraua aldatzen du, fiskalitatearen arloko administrazio lankidetzari buruzkoa (aurrerantzean, DAC 8 zuzentaraua), eta foru dekretu honetan jorratzen da haren arau garapena, zeina haren xede nagusia baita.

	KONPONDU NAHI DIREN ARAZOAK



	DAC 8 zuzentaraua Arabako ordenamendu juridikora ekarri behar da. Horren helburua da ordainketarako eta inbertsio digitalerako ordezko bitarteko alternatiboak gero eta gehiago erabiltzeak dakartzan zerga iheserako arrisku berriei aurre egitea, estatu kideetako zerga administrazioei horiei buruzko informazioa emanez. Bereziki, haren esparruan sartzen dira kriptoaktiboak, diru elektronikoa eta banku zentraletako txanpon digitalak. Gainera, DAC 8 zuzentarau horrek handitu egiten ditu finantza kontuen arloan lehendik dauden informazio betebeharrak, eta informatzeko, arreta egokirako eta, hala badagokio, erregistratzeko betebehar berriak ezartzen dizkie kriptoaktiboen zerbitzuen hornitzaile jakin batzuei, zeinek erabiltzaileei eta egiten dituzten eragiketei buruzko informazioa eman beharko baitute.

	ONETSI NAHI DEN ARAUAREN BEHARRA ETA EGOKITASUNA
	DAC zuzentarauan ezarritakoa betetzeko behar diren erregelamenduzko xedapenak ematea.


	HELBURUAK



	Kriptoaktiboen zerbitzuen hornitzaileentzako eta kriptoaktiboen operadoreentzako informazio eta arreta betebehar berriak garatzea, bai eta horien ondoriozko erregistro betebeharrak ere. 



	EGON DAITEZKEEN BESTELAKO AUKERAK (ARAUTZAILEAK ETA ARAUTZAILEAK EZ DIRENAK)
	Foru dekretu proiektu honen bidez egin nahi den arautzea ezin da beste arau batzuen bidez egin, eta, beraz, ez da beste aukerarik kontuan hartu. Izan ere, 2026rako Zerga Neurriei buruzko abenduaren 19ko 21/2025 Foru Arauak egindako DAC8 Zuzentarauaren transposizioa erregelamendu bidez osatu behar da.


	XEDAPENAK NORI ERAGINGO DION



	Foru dekretuaren proiektu honen xedea finantza erakundeei, kriptoaktiboen zerbitzu hornitzaileei, kriptoaktiboen operadoreei eta horien erabiltzaileei zuzenduta dago nagusiki.

